
Х У Л О С А 

оид ба натиҷаи аудити мутобиқат ва молиявии Лоиҳаи “Такмили 

идоракунии захираҳои об ва обёрӣ дар Тоҷикистон” дар МД “Маркази 

идораи лоиҳаи идоракунии захираҳои обии водии Фарғона” дар давраи аз 

моҳи июли соли 2024 то моҳи июни соли 2025 
 

1. Хулосаи Палатаи ҳисоби Ҷумҳурии Тоҷикистон мутобиқи 

муқаррароти моддаҳои 1, 7, 30 ва 41 Қонуни Ҷумҳурии Тоҷикистон “Дар 

бораи Палатаи ҳисоби Ҷумҳурии Тоҷикистон” аз рӯйи натиҷаи 

чорабиниҳои аудиторӣ дар Лоиҳаи “Такмили идоракунии захираҳои об ва 

обёрӣ дар Тоҷикистон”-и МД “Маркази идораи лоиҳаи идоракунии 

захираҳои обии водии Фарғона” (минбаъд Марказ) гузаронидашуда таҳия 

гардида, дар ҷаласаи ҳайати мушовараи Палатаи ҳисоб баррасӣ ва тасдиқ 
карда шудааст. 

2. Марказ бо қарори Ҳукумати Ҷумҳурии Тоҷикистон аз 27 декабри 
соли 2005, №493 таъсис дода шуда, сохтори он бо розигии Ассотсатсияи 

Байнмиллалии Рушди Бонки Умумиҷаҳонӣ дар мувофиқа бо Вазорати 

молияи Ҷумурии Тоҷикистон тасдиқ гардидааст. 
2.1. Марказ сохтори махсусгардонидашудаи ташкилӣ буда, Лоиҳаҳои 

идоракунии захираҳои обиро бо мақсади баланд бардоштани иқтидори 
истеҳсолии кишоварзӣ бо роҳи беҳтар намудани истифодаи захираҳои 
замин ва об, инчунин паст намудани сатҳи камбизоатии аҳолӣ дар 
минтақаҳои фарогирифта, ки бо гранти пешниҳоднамудаи Ассотсиатсияи 
Байналмиллалии Рушди Бонки Умумиҷаҳонӣ амалӣ мегардад, анҷом 
медиҳад. 

2.2. Ҳадафи асосии Лоиҳаи “Такмили идоракунии захираҳои об ва 
обёрӣ дар Тоҷикистон” (минбаъд Лоиҳа) аз таҳкими иқтидор дар соҳаи 
банақшагирии захираҳои об ва идоракунии обёрӣ дар Тоҷикистон ва 
баланд бардоштани самаранокии системаҳои обёрии интихобшуда дар 
ҳавзаи дарёҳои Вахш ва Зарафшон иборат мебошад. 

2.3. Баҳрабарандагони Лоиҳа, Агентии беҳдошти замин ва обёрии 

назди Ҳукумати Ҷумҳурии Тоҷикистон,  Вазорати энергетика ва захираҳои 

оби Ҷумҳурии Тоҷикистон, Ташкилот ва Шӯроҳои ҳавзаи дарёи Вахш, 

муассисаҳои вилоятӣ ва ноҳиявии зертобеъи Агентии беҳдошти замин ва 

обёрӣ, ташкилотҳои ҷамъиятӣ, Ассотсиатсияи истифодабарандагони об, 

деҳқонон ва хоҷагиҳои хонаводагӣ мебошанд. Дар доираи Лоиҳа 38 АИО 

дар ҳавзаи системаи обёрии Вахш ҷойгиршуда, 6 АИО дар ҳавзаи системаи 

обёрии Шурообод, 14 АИО дар ҳавзаи системаи обёрии Зарафшон, 7 АИО 

дар ҳудуди ҳавзаи системаи обёрии канали калони Ҳисор ва Кофарниҳони 

боло ҷойгир буда фаро гирифта шуда, таваҷҷуҳи асосӣ ва сармоягузорӣ ба 

ду системаи дар ҳавзаи обёрии Вахши поён ҷойгиршуда равона карда 

мешаванд. Дар ҳудуди мазкур 16000 хоҷагиҳои фермерӣ ҷойгир буда, аз 

беҳтар гардидани системаи обёрӣ баҳравар мегарданд.  
2.4. Тибқи маълумот аз феҳристи ягонаи давлатии шахсони ҳуқуқӣ ва 

соҳибкорони инфиродӣ, Марказ дар бахши Раёсати ташкили бақайдгирии 

давлатии шахсони ҳуқуқӣ ва соҳибкорони инфиродии ноҳияи Синои 
шаҳри Душанбе ҳамчун андозсупоранда ба сабти давлатӣ гирифта ва дар 
нозироти андози ноҳияи Сино аз қайди баҳисобгирӣ гузаронида шуда, 
дорои иқтибос (РЯМ) 0410005915 ва рақами мушахаси андозсупоранда 
(РМА) 040020179 мебошад. 

2.5. Тавассути Марказ аз ҳисоби маблағгузориҳои Бонки 

Умумиҷаҳонӣ 1 лоиҳаи сармоягузорӣ - Лоиҳаи “Такмили идоракунии 

захираҳои об ва обёрӣ дар Тоҷикистон” бо муҳосиботи алоҳида амалӣ 

гардида, Марказ дорои намояндагиҳо дар ҳавзаи поёноби Вахш, шаҳри 

Бохтари вилояти Хатлон ва ҳавзаи болооби Вахш, минтақаи Рашт 
мебошад. 

3. Вобаста ба татбиқи Лоиҳаи “Такмили идоракунии захираҳои об ва 
обёрӣ дар Тоҷикистон” Агентии беҳдошти замин ва обёрии назди 
Ҳукумати Ҷумҳурии Тоҷикистон ҳамчун агентии иҷроияи муайян карда 
шуда, лоиҳаи мазкурро Агентии татбиқкунанда - Муассисаи давлатии 
“Маркази идораи лоиҳаи идоракунии захираҳои обии водии Фарғона” 
амалӣ менамояд. Дар давраи дарбаргирии аудит, тавассути Марказ аз 
ҳисоби маблағгузориҳои Бонки Умумиҷаҳонӣ 1 лоиҳаи сармоягузорӣ бо 
муҳосиботи алоҳида амалӣ гардонида мешавад. 

3.1. Мақсади асосии Лоиҳа, таъмини устувории банаќшагирии 
захирањои обї ва идоракунии системањои ирригатсионї дар сатњи миллї ва 
њавзаи дарёњои Тољикистон, баланд бардоштани самаранокии кори 
системањои ирригатсионии интихобшаванда дар њавзаи дарёњои Вахш, 
Кофарнињон ва Зарафшон. 

3.1.1. Бо мақсади татбиқ намудани Лоиҳаи “Такмили идоракунии 
захираҳои об ва обёрӣ дар Тоҷикистон” байни Ҳукумати Ҷумҳурии 
Тоҷикистон ва Ассотсиатсияи Байналмилалии Рушд, Созишномаи 
маблағгузорӣ аз 3 октябри соли 2022 Созишномаи маблағгузорӣ, гранти 
№Е0790-TJ ба маблағи 22,4 млн. ҲМҚ (Ҳуқуқҳои махсуси қарзгирӣ) 
баробар ба 30,0 млн. доллари ИMA ва Созишномаи грантӣ №TF0B8740-TJ 
ба маблағи 16,19 млн. евро баробар ба 17,0 млн. доллари ИМА, ҷамъ ба 
маблағи 47,0 млн доллари ИМА ба имзо расида, бо қарорҳои Маҷлиси 
намояндагони Маҷлиси Олии Ҷумҳурии Тоҷикистон аз 14.12 соли 2022, 
№935 ва №936 тасдиқ (ратификатсия) карда шудааст.   

3.1.2. Маблағгузори умумии Лоиҳаи “Такмили идоракунии захираҳои 

об ва обёрӣ дар Тоҷикистон” 47000,0 ҳазор доллари ИМА-ро ташкил дода, 

аз ҳисоби грантҳои Фонди ягонаи донории трастии Барномаи шарикии 

Иттиҳоди Аврупо ва Бонки Умумиҷаҳонӣ, барои кишварҳои Аврупо ва 

Осиёи Марказӣ ба маблағи 17000,0 ҳазор доллари ИМА ва аз ҳисоби 

Ассотсиатсияи байналмилалии рушд ба маблағи 30000,0 ҳазор доллари 

ИМА маблағгузорӣ мешавад.  

3.2. Татбиқи Созишнома аз рӯйи қисматҳои 1.2, 2 ва 3 тавассути 

Муассисаи давлатии “Маркази идораи лоиҳаи идоракунии захираҳои обии 

водии Фарғона” маблағи 44818,0 ҳазор доллари ИМА ва бо алоҳида 

ташкил додани Гуруҳи татбиқи лоиҳа тавассути Вазорати энергетика ва 



3 

захираҳои оби Ҷумҳурии Тоҷикистон барои қисматҳои 1.1 ва 3.1 маблағи 

2182,0 ҳазор доллари ИМА муқаррар гардидааст. 

3.2. Сарчашмаҳои маблағгузории Созишномаи маблағгузорӣ №E0790-

TJ маблағи 29 018,0 ҳазор доллари ИМА ё 64,75% ва Созишномаи грантӣ 

№TF0B8740-TJ маблағи 15 800,0 доллари ИМА ё 35,25% муайян 
гардидааст 

3.3. Маблағи умумии Лоиҳа 44818,0 ҳазор доллари ИМА-ро ташкил 

дода, азхудкунии маблағҳо аз оғози Лоиҳа 13545,8 ҳазор доллари ИМА ё 

30,2 фоиз, ва дар давраи аудитшаванда 9650,9 ҳазор доллари ИМА ё 21,5 

фоизи маблағи умумиро ташкил медиҳад. 

3.3.1.Аз ҳисоби грантӣ №Е0790TJ маблағи 29018,3 ҳазор доллари 

ИМА пешбинӣ гардида, иҷрои он аз оғози Лоиҳа то 01.06 соли 2025 

маблағи 8565,3 ҳазор доллари ИМА ё 29,5 фоиз ва дар давраи дарбаргирии 

аудит 5993,8 ҳазор доллари ИМА ё 20,6 фоизро ташкил медиҳад; 

3.3.2. Аз ҳисоби грантӣ №TF0B8740-TJ маблағи 15800,4 ҳазор доллари 

ИМА пешбинӣ гардида иҷрои он то 01.06 соли 2025 маблағи 4980,5 ҳазор 

доллари ИМА ё 31,5 фоиз ва дар давраи дарбаргирии аудит 3657,1 ҳазор 

доллари ИМА ё 23,1 фоизи маблағи умумии  сарчашмаи мазкур иҷро 
гардидааст. 

3.4. Мувофиқи нақшаи молиявии Лоиҳа азхудкунии маблағҳо аз моҳи 

июни соли 2023 оғоз гардида, аз маблағгузории умумӣ 44818,0 ҳазор 

доллари ИМА, азхудкунӣ аз оғози Лоиҳа 13545,8 ҳазор доллари ИМА ё 

30,2 фоиз ва дар давраи аудитшаванда 9650,9 ҳазор доллари ИМА ё 97,8 

фоизи маблағгузориро ташкил медиҳад.  

3.5. Таҳлили банақшагирӣ ва азхудкунии маблағҳо аз рӯйи нақшаи 

молиявии солҳои 2023 – 2024 ва панҷ моҳи соли 2025 нишон дод, ки: 

3.5.1. Соли 2023 маблағи 2025,93 ҳазор доллари ИМА банақша 

гирифта шуда, 1550,9 ҳазор доллари ИМА ё 76,55 фоиз азхуд гардидааст; 

3.5.2. Соли 2024 маблағи 7754,0 ҳазор доллари ИМА банақша гирифта 

шуда, 7065,79 ҳазор доллари ИМА ё 91,12 фоиз азхуд гардидааст; 

3.5.3. Соли 2025 маблағи 11955,07 ҳазор доллари ИМА ва дар 5 моҳи 

аввали сол 4800,23 банақша гирифта шуда, 4929,18 ҳазор доллари ИМА ё 

102,69 фоизи панҷмоҳа азхуд гардидааст; 

3.5.4. Дар маҷмуъ, аз оғози татбиқи Лоиҳа то 01 июни соли 2025 

нақшаи молиявӣ ба маблағи 14580,16 ҳазор доллари ИМА пешбинӣ 

гардида, иҷрои он маблағи 13545,8 ҳазор доллари ИМА ё 92,9 фоиз таъмин 
гардидааст.  

3.6. Тибқи ҳисоботҳои пешниҳодшуда маълум гардид, ки саҳми 

Ҳукумати Ҷумҳурии Тоҷикистон дар намуди озодкунии андозҳо аз оғози 

татбиқи Лоиҳа маблағии 7453,47  ҳазор доллари ИМА ва дар давраи таҳти 

аудит қарордошта маблағи 6062,11 ҳазор сомониро ташкил намудааст. 

3.7. Иҷроиши корҳои қарордодҳои баста шуда ва идоракунии лоиҳа аз 

аввали Лоиҳа то санаи 10.06 соли 2025 дар доираи Лоиҳаи “Такмили 

идоракунии захирањои об ва обёрї дар Тољикистон” 11675,2 ҳазор доллари 

ИМА иҷро гардида, аз 01.07 соли 2024 то 10.06 соли 2025 иҷрои корҳо 

маблағи 10176,7 ҳазор доллари ИМА ё 55,4 фоизи қарордоҳои 

басташударо ташкил медиҳад, ки маблағи мазкур ба давраи аудитшаванда 
рост меояд. 

3.8. Ҷадвали басти воҳидҳои кории Лоиҳа барои соли 2024-2025 ба 

миқдори 47 воҳид дар мувофиқа бо Вазорати молияи Ҷумҳурии 

Тоҷикистон ва Бонки Умумиҷаҳонӣ тасдиқ карда шуда, музди меҳнати 

моҳонаи кормандони Лоиҳа тибқи ҷадвали воҳидҳои кории тасдиқшуда 

барои солҳои 2024 - 2025 аз 150,0 то 895,0 доллари ИМА муқаррар карда 
шудааст. 

3.8.1. Аудити дурустии ҳисоб ва пардохт намудани музди меҳнати 

кормандони Лоиҳа нишон дод, ки музди меҳнати кормандон дар асоси 

қарори Ҳукумати Ҷумҳурии Тоҷикистон “Дар хусуси муқаррар намудани 

меъёри ягонаи музди меҳнати кормандони агентиҳои амалкунандаи 

лоиҳаҳои сармоягузории давлатӣ” аз 29.11 соли 2022, №582 тасдиқ 

гардидааст, амалӣ карда шудааст. 

3.9. Дар доираи татбиқи Лоиҳа расмиёти харид дар асоси талаботи 

Бонки Ҷаҳонӣ ва нақшаи хариди тасдиқгардида ба роҳ монда шуда, дар 

асоси Қоидаҳо оид ба кушодани дархостҳои тендерӣ барои хариди мол, 

кор ва хизматрасонӣ тибқи лоиҳаҳои давлатии сармоягузорӣ дар Ҷумҳурии 

Тоҷикистон, ки бо қарори Ҳукумати Ҷумҳурии Тоҷикистон аз 02.10 соли 

2010, №500 тасдиқ карда шудааст, озмуни хариди мол, кор ва 

хизматрасониҳо дар Кумитаи давлатии сармоягузорӣ ва идораи амволи 

давлатии Ҷумҳурии Тоҷикистон амалӣ карда шудааст. 

3.9.1. Дар давоми солҳои 2024-2025 дар доираи Лоиҳаи “Такмил 

додани захираҳои об ва обёрӣ дар Тоҷикистон” дар маҷмӯъ 9 озмун ҷиҳати 

интихоби ширкатҳои мушовирӣ, мушовири маҳаллӣ ва пудратчӣ баргузор 

гардидааст. Дар натиҷаҳои озмунҳои баргузоршуда бо ширкатҳои 

мушовирӣ, пудратчӣ ва мушовири маҳаллӣ дар маҷмӯъ 9 қарордод, аз он 1 

қарордод бо мушовири маҳаллӣ, 5 қарордоди иҷрои кор ва 3 қарордоди 

расонидани хизматрасонӣ ба маблағи умумии 7 260 452,07 доллари ИМА 
ба имзо расонида шудаанд. 

4. Вобаста ба вайронкунии қоидаҳои молиявии муайянгардида ба 

масъулини Лоиҳаи “Такмили идоракунии захираҳои об ва обёрӣ дар 

Тоҷикистон”-и МД “Маркази идораи лоиҳаи идоракунии захираҳои обии 

водии Фарғона” тавсияҳои судманд дода шудааст. 

 
 


